
1.
Опис на состојбите во областа и дефинирање на проблемот

1.1
Опис на состојбите 



Активностите за намалување и елиминација на супстанциите што ја осиромашуваат озонската обвивка започнуваат од 1997 година, кога Министерството за животна средина и просторно планирање предвиде поставување на правна рамка заради обезбедување на непречена имплементација на обврските од Монтреалскиот протокол. Ограничувањето на увозот на супстанциите што ја осиромашуваат озонската обвивка, како и на опремата која ги содржи истите се спроведуваше по следниот распоред:

· Од 01.03.1997 година увоз на супстанции што ја осиромашуваат озонската обвивка се вршеше само со дозвола од Министерството за животна средина и просторно планирање;
· Од 12.06.1998 година употребувана опрема (фрижидери, сандаци за длабоко замрзнување, опрема за ладење, топлински пумпи и сл.) може да се увезува само со дозвола издадена од Министерството за животна средина и просторно планирање; 

· Од 01.01.2008 година нова опрема (фрижидери, сандаци за длабоко замрзнување, опрема за ладење, топлински пумпи и сл.) може да се увезува само со дозвола издадена од Министерството за животна средина и просторно планирање;
· Наредба за забрана на увозот на употребувани фрижидери, замрзнувачи или други уреди за ладење или замрзнување и увоз на супстанциите што ја осиромашуваат озонската обвивка ("Службен Весник на Република Македонија" бр. 87/2006): согласно Наредбата се забранува увозот на употребувани фрижидери, замрзнувачи или други уреди за ладење и замрзнување кои содржат супстанции од Анекс А Група I на Монтреалскиот Протокол за сустанциите што ја осиромашуваат озонската обвивка започнувајќи од 01.01.2007 година. Увозот на супстанциите од Анекс А Група I на Монтреалскиот Протокол е забранет од 01.01.2009 година;
· Наредба за забрана на производството и прометот на  супстанциите што ја осиромашуваат озонската обвивка како и производство и промет на производи што содржат супстанции што ја осиромашуваат озонската обвивка („Службен весник на Република Македонија” бр. 92/2010); 
· Наредба за забрана на увозот и извозот на  производи што содржат хлорофлуоројаглеводород (HCFC) („Службен весник на Република Македонија” бр. 92/2010); 
· Наредба за ограничување  на увозот на супстанциите кои ја осиромашуваат озонската обвивка („Службен весник на Република Македонија” бр. 92/2010, 150/12);
· Наредба за ограничување на увозот на  уреди за климатизација што содржат хлорофлуоројаглеводород (HCFC) („Службен весник на Република Македонија” бр. 92/2010);
· Правилник за супстанциите кои ја осиромашуваат озонската обвивка како и производите кои содржат супстанции кои ја осиромашуваат озонската обвивка („Службен весник на Република Македонија” бр. 85/2013);
· Правилник за формата и содржината и начинот на доставување на извештајот за увезени и/или извезени супстанциите кои ја осиромашуваат озонската обвивка, како и/или за производите кои содржат супстанции кои ја осиромашуваат озонската обвивка („Службен весник на Република Македонија” бр. 85/2013) и
· Правилник за начинот на собирање, обновување и рециклирање на супстанциите што ја осиромашуваат озонската обвивка („Службен весник на Република Македонија” бр. 85/2013)
На национално ниво, во рамките на спроведувањето на активностите за елиминација на супстанциите што ја осиромашуваат озонската обвивка, Министерството за животна средина и просторно планирање интензивно работи на имплементацијата на Планот за елиминација на HCFC супстанциите во Република Македонија. 

Покрај донесување на прописите за намалување и елиминација на увозот и извозот на супстанциите што ја осиромашуваат озонската обвивка, преземени се и низа мерки кои се во насока на зајакнување на капацитетите на засегнатите страни. За таа цел, спроведени се низа обуки на инволвираните чинители во чии рамки беа обучени 30 професори од сите средни технички училишта кои продуцираат кадар за сервисирање на разладна техника и 200 сервисери на разладни уреди за добри практики во сервисирање, собирање и рециклирање на разладни флуиди, како и 100 цариници од сите царински испостави на територијата на Република Македонија за контрола на увозот/извозот на супстанциите што ја осиромашуваат озонската и опремата која ги содржи истите.

Обуките беа тематски, теоретски и практични, и се комплетно прилагодени на целната група. Како поддршка на обуката, со цел да се олесни приближувањето на оваа областа до директно инволвираните професионалци подготвени се Прирачник за елиминација на HCFC ладилни средства и методологија за спроведување на обуките за елиминација на HCFC ладилни средства и Прирачник за цариници „Контрола на супстанциите што ја осиромашуваат озонската обвивка“.

Заради обезбедување на одржливост на националната акција за прифатливо управување со разладните средства кои содржат опасни супстанции Министерството за животна средина и просторно планирање обезбеди финансиски ресурси од Мултилатералниот фонд на Монтреалскиот протокол за супстанциите што ја осиромашуваат озонската обвивка за набавка на опрема за собирање и рециклирање на разладни средства. Во декември 2013 година опрема за собирање и рециклирање на средства за ладење на бесплатно користење е доделена на 18 сервиси на опрема за ладење. Во истата прилика три средни технички училишта добија демонстрациона единица за практична настава во областа на ладилната техника.

1.2
Причини за проблемите кои се предмет на разгледување 

Следејќи ги искуствата и препораките на земјите-членки на Европската Унија, Министерството за животна средина и просторно планирање во соработка со Групацијата на сервисери за ладење и климатизација при Сојузот на стопански комори има намера да воспостави одржлив систем за лиценцирање на правните лица кои сервисираат разладни уреди, собираат и рециклираат разладни средства.

За таа цел, а на иницијатива на Министерството за економија, беше одржан состанок на кој присуствуваа претставници од Министерството за животна средина и просторно планирање, Министерството за економија и Групацијата на сервисери за ладење и климатизација. На состанокот се разговараше за модалитетите за брзо и ефикасно воведување на лиценци за сервисерите на разладни уреди. Посебен акцент се стави на единствениот пристап со категоризација на лиценците во зависност од видот и капацитетот на разладните уреди кои се сервисираат. Заеднички заклучок беше заради адекватно воспоставување на системот за лиценцирање за сервисирање, собирање, обновување и рециклирање на разладни средства да се направат изменувања и дополнувања во член 22-б од Законот за животна средина кои можат да бидат основа за понатамошно донесување на подзаконски акти кои би ја доуредиле оваа материја. Овие активности всушност би биле база за воспоставување на одржлив систем за категоризирано лиценцирање на сервисерите на разладни уреди и чекор напред во сузбивањето на нелојалната конкуренција меѓу чинителите во овој сектор.
2. 
Цели на предлог регулативата
Целта на овие измени и дополнувања на законот  е воспоставување на систем за управување со средствата за ладење кои содржат опасни супстанции кој ќе биде заснован врз различните категории на системите за ладење..
3.
Можни решенија (опции)

3.1
Опис на решението „не прави ништо“  

Имајќи предвид дека всушност е поставена базата која ќе обезбеди одржливост на системот за управување со средствата за ладење кои содржат опасни супстанции, решението „не прави ништо“ не е применливо во овој случај. 
3.2 Опис на можните решенија (опции) за решавање на проблемот

1.Воспоставување на категоризација на лиценци за постапување со средства за ладење и/или производи кои содржат средства за ладење преку спроведување на обука  и полагање на стручен испит и
2.Воспоставување на систем на лиценци преку воведување на стручен испит и обука.

Можни позитивни и негативни влијанија од секоја од опциите:

4.1
Економски влијанија
1. Главни економски влијанија од овие опции е сузбивање на нелојалната конкуренција меѓу чинителите во секторот за сервисирање на опрема за ладење и подобрување на квалитетот на услугите.
4.2
Фискални влијанија 

Нема (опција 1 и 2)
4.3
Социјални влијанија 

Опција (1) – Позитивни влијанија

- Подобрување на услугите кои се даваат од страна на правните и физичките лица кои постапуваат со средствата за ладење и/или производи кои содржат средства за ладење која ќе се овозможи преку категоризација на лиценците во зависност од видот на средствата за ладење со кои се постапува. Со самото воведување на категории ќе се овозможи и подобра специјализација и постапување со средствата за ладење во зависност од видот на средствата со што воедно ќе се придонесе кон заштита и на животната средина. (опција 1).
- Негативни влијанија – трошок за обука и испит

Опција (2) 
- Позитивни влијанија - Воведувањето на системот за лиценцирање преку обука и воведување на лиценци без определување на категории на лиценци во суштина нема да дојде до значителна промена на квалитетот на услугите и спречување на негативното влијание врз животната средина
- Негативни влијанија – трошок за обука и испит

4.4
Влијанија врз животната средина 

Елиминација на супстанциите што ја осиромашуваат озонската обвивка и заштита на животната средина  (опција 1 и 2) 
4.5
Административни влијанија и трошоци – 

а) трошоци за спроведување 

Нема - Спроведувањето на обуката и испитот ќе биде од средствата што се наплаќаат за нивно одржување (опција 1 и 2)
б) трошоци за почитување на регулативата


Нема – Издавањето на лиценцата ќе биде од средствата кои ќе се наплатат за издавање на лиценцата  (опција 1 и 2)
5.
Консултации

5.1 Засегнати страни и начин на вклучување
Органи на државна управа

· Министерство за животна средина и просторно планирање

· Министерство за економија

· Министерство за информатичко општество и администрација

Бизнис заедница

· Стопанска Комора на Република Македонија

· Стопанска комора на Северозападна Македонија и 
· Сојуз на стопански комори на Македонија
Одржан состанок со претставници од Министерството за животна средина и просторно планирање, Министерството за економија и Групацијата на сервисери за ладење и климатизација .
Објава на предлог законот на www.ener.gov.mk
5.2
Преглед на добиените и вградените мислења 

5.3
Мислењата кои не биле земени предвид и зошто

/

6. 
Заклучоци и препорачано решение

6.1
Споредбен преглед на позитивните и негативните влијанија на можните решенија (опции)


Доколку се споредат двете предложени опции Опција 1 е поприфатлива од опција 2 затоа што примената и спроведувањето на опција 2 ќе доведе до подобрување на работата на лицата кои постапуваат со средства за ладење и/или производи кои содржат средства за ладење.
6.2
Ризици во спроведувањето и примената на секое од можните решенија (опции)

Имајќи предвид дека иницијативата за измени на Законот за животна средина во делот на постапувањето со средствата за ладење потекна од Групацијата на сервисери за ладење и климатизација при Сојузот за стопански комори релативно не постојат ризици во спроведувањето на легислативата.
6.3
Препорачано решение со образложение


Усвојување на Законот за изменување и дополнување на Законот за животна средина

7.
Спроведување на препорачаното решение

7.1
Потреба од менување на закони и подзаконска регулатива во областа или други сродни области


Нема

7.2
Потребни подзаконски акти и рок за нивно донесување

1. Правилник за опис на работите кои ќе можат да ги вршат субјектите во рамките на секоја категорија на лиценци за постапување со средства за ладење и производи кои содржат средства за ладење
2. Правилник за формата, содржината и начинот на доставување на годишен извештај за видовите и количините на собраните, обновените и рециклираните средства за ладење
3. Правилник за формата и содржината на уверението за завршена обука за постапување со средства за ладење и/или со производи кои содржат средства за ладење
4. Правилник за формата и содржината на програма за обука за правилно ракување, сервисирање, собирање, обновување и рециклирање на средствата за ладење, поблиските услови што треба да ги исполнуваат правните лица, како и начинот и постапката за овластување за вршење на обука 
5. Правилник за програмата за полагање на испитот за постапување со средства за ладење
6. Правилник за начинот на бодување на првиот и вториот дел од испитот за постапување со средства за ладење
7. Правилник за формата и содржината на уверението за завршување на испитот за постапување со средства за ладење
8. Правилник за формата и содржината на Регистарот на лиценци за постапување со средства за ладење и начинот на неговото водење
9. Правилник за просторните услови и материјално-техничката и информатичката опрема на просториите за полагање на стручен испит кои треба да ги исполнува правното лице кое го спроведува стручниот испит за постапување со средства за ладење
7.3
Органи на државната управа, државни органи и други органи надлежни за спроведување

- Министерство за животна средина и просторно планирање - издавање на лиценци 
- спроведување на обука – овластено правно лице кое ги исполнува условите за спроведува на обуката  и

- спроведување на испит – овластено правно лице кое ги исполнува условите за спроведување на испитот.

7.4 Активности за обезбедување на ефикасно спроведување на предлогот на закон
Заради олеснување на спроведувањето а воедно и поефикасно негово спроведување предвидени се две мерки кои ќе се преземат:
· Бесплатна обука на сервисерите на опрема за ладење за собирање и рециклирање на средствата за ладење и
· Доделување на бесплатно користење на опрема за собирање и рециклирање на ладилни средства .
8.
Следење и евалуација

8.1 
Начин на следење на спроведувањето
Спроведувањето на законот ќе се следни преку воспоставување и водење на регистар на лиценци за постапување со средства за ладење.
8.2
Евалуација на ефектите од предлогот на закон и рокови 

Евалуацијата ќе се врши преку подготовка и анализа на годишните извештаи за собрани и рециклирани средства за ладење кои содржат опасни супстанции

Изјава од државниот секретар
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.
Датум: 15.01.2014 година






                                потпис на државен секретар 
Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 
Датум:15.01.2014година                                                                                                   ...........................................
                                                                                                      потпис на министерот 
8

